
				Cette page a été validée par deux contributeurs. 

Vous n’acceptez pour iuge, dont iay dueil 

Vous qui auez faict ce piteux recueil 

De noſtre hyſtoire.

Vous en auez mieulx qu’un autre memoire

Et neſtes pas ſans quelque experience 

Que ceſt damour, ie vous en veulx bien croyre

Or iugez nous en bonne conſcience. 

IE ne veulx point de mon ſens abuſer 

Mes dames dis ie ains treſbien mexcuſer 

Que ie ne ſuis pour iuger ſuffiſante, 

Et auſſi peu a eſcrire duyſante 

Voſtre debat, mais deſir de ſcauoir 

Tous voz ennuyz ignorant mon pouoir

Me feiſt ſoubdain ſans y penſer promectre 

De les eſcrire et dans vng liure mectre. 

Ma foy promiſe auſſi voſtre priere 

Meirent ma peur, et ma raiſon derriere. 

Ceſte premiere et trop folle entrepriſe

